
       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                                     «…..»   ………………  2011   թվականի  N …… -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 6-րդ կետին և «Հայաստանի Հանրապետության բյուջետային համակարգի մասին» Հայաստանի Հանրապե​տու​թյան օրենքի 19-րդ հոդվածի 3-րդ կետին  համապատասխան` Հայաստանի Հանրա​պե​տության կառավարությունը ո ր ո շ ու մ է.

1. «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքում և  Հայաստանի Հանրապետության կառա​վա​րության 2010 թվականի դեկ​տեմբերի 23-ի «Հայաս​տանի Հանրապետության 2011 թվականի պետական բյուջեի կատարումն ապահովող միջոցառումների մասին» N 1748–Ն որոշման մեջ կատարել փոփոխու​թյուններ և լրացումներ` համա​ձայն NN 1, 2, 3, 4, 5, 6  և 7 հավելվածների:
2. Հայաստանի Հանրապետության կառավարության 2007 թվականի մարտի 22-ի N 336-Ա որոշմամբ հաստատված «Հայաստանի Հանրապետությունում 2007-2015 թվականներին տավարաբուծության զարգացման ծրագրի» շրջանակներում 2011 թվա​կանին տոհմային երինջների ձեռքբերման նպատակով` Հայաստանի Հանրապե​տության 2011 թվականի պետական բյուջեով նախատեսված Հայաստանի Հանրա​պետության կառավարության պահուստային ֆոնդից Հայաստանի Հանրա​պե​տու​թյան գյուղատնտեսության նախարարությանը 2011 թվականի չորրորդ եռամյակում հատկացնել 301,150.0 հազար դրամ (որից` 299,250.0 հազ. դրամ բյուջետային ծախսերի տնտեսա​գիտա​կան դասակարգման «Աճեցվող ակտիվներ», 1,500.0 հազ. դրամ բյուջետային ծախսերի տնտեսա​գիտական դասակարգման  «Այլ հարկեր»   և 400.0  հազ. դրամ բյուջետային ծախսերի տնտեսա​գիտական դասակարգման «Վար​չա​կան ծառայու​թյուններ»  հոդվածներով):

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«Հայաստանի Հանրապետության 2011 թվականի պետական բյուջեում ու  Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու  մասին»  Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
1. Անհրաժեշտությունը

Որոշման նախագծի ընդունումը պայմանավորված է ՀՀ կառավարության 2007 թվականի մարտի 22-ի N 336-Ա որոշմամբ հաստատված «Հայաստանի Հանրա​պետությունում 2007-2015 թվականների տավարաբուծության զարգացման ծրագրի» շրջանակներում 2011 թվականին տոհմային երինջների ձեռքբերման ֆինանսա​վորման աղբյուրը հստակեցնելու անհրաժեշտությամբ:

2. Ընթացիկ իրավիճակը և խնդիրները

Տավարաբուծության զարգացման ծրագրի շրջանակներում 2007-2010 թվականներին ներկրվել և տարաժամկետ վճարման պայմանով հատկացվել է 1122 գլուխ տոհմային երինջներ, որոնց դիմաց կատարված վճարումները հավաքագրվել են N 900008018013 գանձապետական հատուկ հաշվին: Նշված կուտակային հաշվի վրա հավաքագրված գումարներից նախատեսվում է օգտագործել 301150,0 հազար դրամ, որից 299250,0 հազար դրամը` 2011 թվականին արտերկրից 210 գլուխ տոհմային երինջներ ձեռք բերելու, իսկ 1900,0 հազար դրամը` այլ ծախսերի համար:

3. Տվյալ բնագավառում իրականացվող քաղաքականությունը

Հանրապետությունում տավարաբուծության զարգացման քաղաքականությունն իրականացվում է «Հայաստանի Հանրապետությունում 2007-2015 թվականների տավարաբուծության զարգացման ծրագրին» համապատասխան, որի շրջանակ​ներում արտերկրից ներկրվող համաշխարհային լավագույն` կաթնատու և կաթնամսատու ցեղերի տոհմային երինջներից ստացվող սերունդն օգտագործվում է ինչպես տավարի նախիրների համալրման, այնպես էլ տեղական տավարի տոհմային և մթերատու հատկանիշների կատարելագործման գործընթացում:

4. Կարգավորման նպատակը և բնույթը

Նախագծի նպատակն է հստակեցնել 2011 թվականին տոհմային երինջների ձեռք​բերման համար անհրաժեշտ ֆինանսավորման աղբյուրը: Համաձայն ՀՀ կառա​վա​րության 2007 թվականի նոյեմբերի 1-ի N 1289-Ա որոշման 4-րդ կետի 3-րդ ենթա​կետի, ինչպես նաև ՀՀ կառավարության 2011 թվականի մայիսի 5-ի N 555-Ն որոշ​մամբ հաստատված կարգի 5-րդ կետի 1-ին ենթակետի դրույթների, 2007-2010 թվականներին ներկրված և տարաժամկետ վճարման պայմանով հանձնված տոհ​մային երինջների դիմաց կատարված վճարումներից գանձապետական հատուկ հաշվի վրա կուտակված գումարներն օգտագործվելու են տավարաբուծության զարգացման նպատակով: Հաշվի առնելով այս հանգամանքը, նախատեսվում է 2011 թվականին տոհմային երինջների ներկրման համար նշված գումարից ծախսել 301150,0 հազար դրամ, որից 299250,0 հազար դրամը` 210 գլուխ տոհմային երինջների ձեռքբերման, իսկ 1900.0 հազար դրամը` այլ ծախսերի համար: Նշված 1900.0 հազար դրամը կօգտագործվի հետևյալ նպատակների համար`

Թարգմանությունների ծախսեր` 390.0 հազար դրամ, այդ թվում. 

մրցույթի հայտարարություն և հրավերի տեքստի թարգմանություն հայերենից անգլերեն (տառաչափը` 12, էջերի քանակը` 40, 1 էջի թարգմանությունը` 5500 դրամ) 40 էջ x 5500 դրամ = 220000 դրամ,

մրցույթի հայտարարություն և հրավերի տեքստի թարգմանություն հայերենից ռուսերեն (տառաչափը` 12, էջերի քանակը` 40, 1 էջի թարգմանությունը` 4250 դրամ) 40 էջ x 4250 դրամ = 170000 դրամ,

Ներկրվող 210 գլուխ տոհմային երինջների տեղափոխումն իրականացվելու է 7 մասնագիտացված անասնատար ավտոմեքենաներով, որոնց և երինջների մաքսային ձևակերպումների համար անհրաժեշտ է 1510.0 հազար դրամ, այդ թվում.

ճանապարհային վճարներ` 770.0 հազար դրամ,

-         7 ավտոմեքենա x 110 հազար դրամ = 770.0 հազար դրամ,

-    բնապահպանական վճարներ` 105.0 հազար դրամ,

          7 ավտոմեքենա x 15 հազար դրամ = 105.0 հազար դրամ,

-    մաքսային պահեստում ծառայությունների վճար և կշեռքի ծառայության վճար

          7 ավտոմեքենա x 12.5 հազար դրամ = 87.5 հազար դրամ,

-    մաքսավճար` 112.0 հազար դրամ,

          7 ավտոմեքենա x 16.0 հազար դրամ = 112.0 հազար դրամ,

- 
7 մեքենաների ծանրաքարշության վճար` 435.5 հազար դրամ:

    
Հարկ է նշել, որ անհրաժեշտ  301150,0 հազար դրամից 239513700,0 դրամը նախատեսվում է օգտագործել ՀՀ կենտրոնական գանձապետարանի N900008018013 կուտակային հաշվի վրա հավաքագրված գումարներից, իսկ 61636300,0 դրամը` Ճապոնիայի կառավարության պաշտոնական օգնության շրջանակներում իրականացվող «Սակավապահով ֆերմերների համար դրա​մաշնորհային աջակցություն» (նախկին` 2 KR ծրագիր) ծրագրի հաշվեհամարի գումարից, քանի որ վերջինս ՀՀ կառավարության 2010 թվականի մայիսի 20-ի N 613 –Ա  որոշմամբ 120,0 մլն դրամով համալրվել էր N 900008018013 գանձապետական հատուկ հաշվից` տոհմային երինջների ձեռքբերման նպատակով և այդ գումարից 61636300,0 դրամը  չի օգտագործվել:

Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության աշխատակազմի կողմից:

Ակնկալվող արդյունքը

Նախագծի ընդունման արդյունքում հնարավորություն կընձեռվի 2011 թվականին հանրապետություն ներկրել 210 գլուխ տոհմային երինջներ, որոնք, ինչպես նաև դրանցից ստացված սերունդը կօգտագործվեն հանրապետությունում տավարաբու​ծության զարգացմանն ուղղված տոհմասելեկցիոն աշխատանքներում:

ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
           1. Հասարակությանը նախագծի մասին իրազեկումը

   «Հայաստանի Հանրապետության 2011 թվականի պետական բյուջեում ու  Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու  մասին»  ՀՀ կառավարության որոշման նախագծի մասին  հասարակությանը չի իրազեկվել:

           2. Հասարակության մասնակցությունը նախագծմանը և/կամ քննարկումներին

   «Հայաստանի Հանրապետության 2011 թվականի պետական բյուջեում ու  Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու  մասին»  ՀՀ կառավարության որոշման նախագծի մշակմանը և /կամ/ քննարկմանը հասարակությունը չի մասնակցել:

ՏԵՂԵԿԱՆՔ
   «Հայաստանի Հանրապետության 2011 թվականի պետական բյուջեում ու  Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու  մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության 2011 թվականի պետական բյուջեում ու  Հայաս​տանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու և Հայաստանի Հան​րապետության գյուղատնտեսության նախարարությանը գումար հատկացնելու  մասին»  ՀՀ կառավարության որոշման նախագիծն ընդունելու դեպքում ՀՀ 2011 թվականի պետական բյուջե​ի ծախսերն ու եկամուտներն ավելանում են համապա​տասխանաբար 61.6 մլն դրամով:

Ամփոփաթերթ
   «Հայաստանի Հանրապետության 2011 թվականի պետական բյուջեում վերաբաշխում և  Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ ու լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու  մասին» ՀՀ կառավարության որոշման նախագծի վերաբերյալ Հայաստանի Հանրապետության  ֆինանսների նախարարության կողմից ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առկայության, առաջարկության հեղինակը, գրության ստացման ամ
	Առարկություն; առաջարկության  բովանդակությունը
	եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

2011 թվականի հոկտեմբերի 19-ի 

1/4.5-2/86177-11

գրություն
	ա) «Հայաստանի Հանրապետության 2010 թվականի պետական բյուջեի մասին» ՀՀ օրենքում նախատեսված է եղել «Հայաստանի Հանրապետությունում տավարաբուծության զարգացում» ծրագիրը` 345.0 մլն. դրամի չափով (նշված ծրագրի իրականացման համաձայնությունը նախապես ստացվել է Ճապոնիայի կառավարության կողմից), որը նախատեսվել էր իրականացնել ճապոնական դրամաշնորհի անունով ավանդավորված գումարների հաշվին:

Հարկ ենք համարում տեղեկացնել, որ Ճապոնիայի կառավարության պաշտոնական օգնության շրջանակներում իրականացվող «Սակավապահով ֆերմերների համար դրամաշնորհային աջակցություն» (նախկին` 2 KR ծրագիր) ծրագրի իրականացման համար ճապոնական դրամաշնորհի անունով ավանդավորված գումարները չբավարարելու և այն 345.0 մլն դրամով համալրելու նպատակով ՀՀ կառավարության 20.05.2010թ. N613-Ա  որոշման հիման վրա ՀՀ կենտրոնական գանձապետարանի N900008018013 (Տոհմային երինջների վաճառքից մուտքեր) գանձապետական հատուկ հաշվից 120.0 մլն դրամ գումար փոխանցվել է ճապոնական դրամաշնորհի անունով ՀՀ կենտրոնական գանձապետարանում բացված ավանդավորման հաշիվներին: Նշենք նաև, որ «Հայաստանի Հանրապետությունում տավարաբուծության զարգացում» ծրագրի իրականացման համար նախատեսված 345.0 մլն դրամ գումարից 2010թ. ընթացքում ՀՀ գյուղատնտեսության նախարարության կողմից ներկայացված համապատասխան հայտերի հիման վրա ծախսվել է ընդամենը 284.476.789 ՀՀ դրամ (ծրագրի համար նախատեսված գումարից դեռևս 60.523.211 ՀՀ դրամ չի ծախսվել):

Ելնելով վերոգրյալից` տեղեկացնում ենք, որ 2011թ. տոհմային երինջների ներկրման համար նախատեսվող 301.150,0 հազար դրամ գումարը Ճապոնիայի կառավարության պաշտոնական օգնության շրջանակներում իրականացվող «Սակավապահով ֆերմերների համար դրամաշնորհային աջակցություն» (նախկին` 2 KR ծրագիր) ծրագրի ավանդավորված գումարներից հնարավոր կլինի համալրել ընդամենը դեռևս չծախսված 60.523.211 ՀՀ դրամի չափով: 

բ) «Տոհմային երինջների վաճառքից մուտքեր» հաշվում հավաքագրված 235,389.2 հազ. դրամը ՀՀ պետական բյուջեի ոչ ֆինանսական ակտիվների օտարումից մուտքեր են, քանի որ այդ գումարները գոյացել են ՀՀ կառավարության 22.03.2007թ. N336-Ա որոշման համաձայն ՀՀ 2007թ. պետական բյուջեի միջոցների հաշվին գնված և ՀՀ կառավարության 01.11.2007թ. N1289-Ա որոշմամբ սահմանված կարգով գյուղացիական տնտեսություններին տոհմային երինջների վաճառքի դիմաց կատարված տարաժամկետ վճարումներից:

գ) Նկատի ունենալով այն հանգամանքը, որ ՀՀ 2011 թվականի պետական բյուջեով Հայաստանի Հանրապե​տությունում տավարաբու​ծության զարգացման ծրագրի շրջանակ​ներում տոհմային երինջների ձեռքբերում ծրագիր նախատեսված չէ, գտնում ենք, որ հատ​կա​ցումը պետք է կատարվի ՀՀ 2011 թվականի պետական բյուջեով նախատեսված ՀՀ կառավարության պահուս​տային ֆոնդի հաշվին` նախօրոք այն ավելացնելով համապա​տասխան գումարով:

Միաժամանակ անհրաժեշտ է ներկայացնել այլ ծախսերի համար նախատեսված 1900,0 հազար դրամի գնագոյացման հաշվարկ հիմնավորումները:
	Ընդունվել է:


	Կատարվել են համապատասխան փոփոխություններ:









